
AD LECTOREM
XV

Pusculum , quod tibi exhibeo,
amice Lector , qua occasiono
conscriptum fuerit , cur nunc
potissimum in lucem prodeat,
habes ex nuncupatoria epistola,
quam huic editioni praefixi ; ana-

lyfim ejus quandam , quae tibi unico velut ob¬
tutu videndum praebeat , quid in ipso opusculo
contineatur , habes in ea introductione trans¬
missa ad Regiam Parisiensem Academiam ,
quam hic subjicio . Nihilo tamen minus lunt
adhuc quaedam , nec ita pauca , quae te mo¬
nendum hic censeam in antecessum .

In primis argumentum , quod in ipsa fron¬
te vides , ab Academia Parisiensi primo pro¬
positum fuit pro praemio anni 1748. Eulerus
tum quidem praemium obtinuit , & opusculum
id ipsum , uti tum erat in more positum , ty¬
pis -est editum ilico , evulgatumque . In eo
fuisse aliquid ad ipsam solutionem pertinens,
quod deinde minus satisfaceret , fatis indicat
illud , quod idem argumentum iterum pro
anno 1750 propositum fuit . Sunt autem quae¬
dam in eo opusculo , quae pertinent ad ratio¬
nem gravitatis reciprocam duplicatam distan¬
tiarum , vel minus accuratam per lese , vel
turbatam , ut ipse suspicatur , ab inaequali in¬
terno textu globorum , quorum vires in ipsa
solutione problematis adhibentur . Ea ego re¬
spexi in introductione ipsa ad Academiam -,
transmissa a pag . 4 , ubi conor evincere , pri¬mo

XVI
mo quidem , satis accurate eam legem per to-
tum extendi Planetarium fijtema , nec erro¬
res inde fatis notabiles oriri posse , tum vero ,
quod ad inaequalem pertinet partium interna¬
rum textum , nihil inde , quod sensu percipi
possit , sovis potijsmum , ac Saturni motus per¬
turbari posse  .

Quod ad primum pertinet caput , ratio¬
nem reciprocam duplicatam distantiarum ego
quidem arbitror per totum Planetarium syste¬
ma extendi non omnino accurate , sed ita sa¬
tis accurate , ut in Jovis , ac Saturni motibus
errores inde fatis notabilqs oriri non possint.
Caeterum gravitatis legem ego censeo esse
partem quandam generalissimae legis virium,
quibus omnia materiae puncta praedita sint,
quam cum pluribus aliis in locis » tum vero
multo accuratius superiore anno exposui in
Dissertatione de lege virium in Natura existen-
tium , ubi& ejus curvae, qua ejusmodi lex ex¬
ponitur , naturam , ac proprietates plerasquc
sum persecutus , & aequationem exhibui sim¬
plicem ( quae nimirum ad alias inferioris or¬
dinis nulla deprimi divisione possit) quae ejus¬
modi curvam referat accurate .

Ea curva in majoribus distantiis, in quibus
k se invicem Planetae distant, ita accedit ad
Nevvtonianae legis hyperbolam , ut sensu per¬
cipi discrimen non possit, licet in minoribus
distantiis , in iis in primis , in quibus vegeta¬
tio , & Chymici effectus se produnt , ab ea re¬
cedat plurimum , & axem suum in plurimis
punctis secet viribus jam ex attractivis in repul-
sivas migrantibus , jam e repulsivis in attracti«

XVII

vas , idque per multas vices ; in minimis autem .,
& in infinitum decrescentibus asymptoticum ha-,
beat ramum tendentem ad partes priori opposi¬
tas , & repulsivas exhibentem vires auctas in in¬
finitum . Primum illud crus eam per me exhi¬
bet , quam gravitatem generalem dicimus ,
quod ipsum fortasse in distantiis multo majori¬
bus , in quibus jacent Fixte , iterum ab illa ea¬
dem Hyperbola recedit , & axem secat . Arcus
illi serpentes , & se hinc , atque inde circa axem
contorquentes , cohaesionum , & respectivorum
motuum , quos in exiguis distantiis particulae
habent , in vegetatione in primis , & in omni
chvmicorum phaenomenorum congerie , varia
genera mirum in modum explicant ; postremus
autem asymptoticus repulsivus arcus incolis
sionibus corporum sine saltu praestandis, & im-
penetrabilitate materi * explicanda usum habet
summum °

Haec idcirco te monendum hic duxi , ne
censeres ea , quae in introductione proposui,
adversari iis , quae ad meum generale systema
pertinent , quod quidem jam ab anno 1745 pri¬
mum produxi in dissertatione de viribus vivis,
tum in aliis pluribus uberius explicavi . Eodem
pacto cavendum & illud , ne quod ibidem
contra inaequalem textum partium internarum
proposui , in quibus & Tellurem innuipag .8,
pugnare censeas cum iis , quae in volumine De
Litteraria Expeditione per Pontificiam ditio¬
nem exposui superiore anno ; ubi illud , ut ar¬
bitror , evidentisiime demonstravi , inaequalem
textum partium Telluris superficiei proxima¬
rum in primis turbare plurimum progressio¬

nem



xnii
nem graduum , & investigationem figura* ter¬
restris . Sunt enim ejusmodi etiam inaequalita¬
tes , quae hanc Terrestris figurae perquisitionem
possint omnem corrumpere , ac penitus impe¬
dire , quin ullum possint non in Jovis tantum¬
modo , ac Saturni distantia , sed vel in Luna ipsa
Telluri tam proxima effectum edere , quem
senius nostri percipiant.

Anno 1750 praemium nulli adjudicatum
fuerat , & idem argumentum tertio propositum
pro anno 1752. Id quidem problematis difficul¬
tatem fatis indicat per sesc. Porro praecedenti
anno exhibueram ego in brevi differtatiuncula
De determinanda orbita Planetes ope catoptrices,
constructionem orbitae ex data vi tendente ad
centrum , & decrescente in ratione reciproca
duplicata distantiarum , ac data velocitate , &
directione projectionis factae ex dato puncto,
elegantissimam illam sane , atque expeditissi¬
mam , ad quam tum quidem me inopinato per¬
duxerat solutio catoptrici problematis admo¬
dum simplicis, quam vero ipsam constructio¬
nem in hoc opusculo ex sola Mechanica , &
Conicarum sectionum natura derivavi capite
primo . Perspexi statim ea constructione viam
sterni admodum expeditam ad pertractandum
problema ab Academia propositum , A ubi pri¬
mum otii nonnihil sum nactus, rem iplam ag¬
gressus sum.

Vix ejusmodi investigationem susceperam
per sestatem ejusdem anni 1750, cum a Summo
Pontifice litteraria mihi expeditio per ejus di¬
tionem commissa est , ad dimentiendos Meri¬
diani gradus , &Geographicam mappam cor-ri-



rigendam , in qua per biennium assiduis itineri¬
bus , atque observationibus operam dedi sane
Iaborisissimam una cum P. Christophoro Mairc
doctissimo Societatis nostrae Mathemetico ,
quem ut mihi comitem , atque adjutorem ad
arduam , molestissimamque provinciam feli¬
cius administrandam adjungerem , facile impe¬
travi . Inter immanes ejusmodi labores , & fre-
quentissima itinera investigationem vix inchoa-
t im ad exitum perduxi , & ea , quae sub opu¬
sculi finem exhibeo de mutatione inclinationis
orbitae, tum perscripsi , cum ad ostium Tibe¬
rinum exun 'antia fluvii nos ibi per plures dies
detinuit , quem casum in primo de Litteraria
Expeditione opusculo enarravi .

Theoriam quidem aberrationum Acade¬
mia populaverat , quam ego ita persecutus
sum , & , ut arbitror , assecutus, ut in commu¬
nium Astronomorum potestatem problema re¬
degerim , qui numeris , methodo ibi fatis per¬
spicue tradita , adhibitis, facile deinde theoriam
ipsam , & Nevvtonianam gravitatem cum_>
Astronomicis observationibus conferre possint.
Ne numeros ipse subducerem , & eam cum
Caelo comparationem instituerem , immanes
expeditionis molestissimae labores , & gravissi¬
mae tot observationum instituendarum curae
prohibebant ita , ut vel si maxime id laboris , a
quo sane multum abhorreo , subire vellem , tum
quidem omnino non possem.

Theoriam igitur ipsam ad Academiam
transmittendam censui, successum idcirco etiam
sperans aliquem , quod bis jam investigata fue¬
rat necquidquam , & tertio proponebatur : con¬

stabat



2 .2
stabat autem mihi , me eam ita esse affecutum ,
ut ad Astronomicos usus abunde esse posset, at¬
que etiam omnino deberet . Licet enim aber¬
rationis cujulvis valorem quemvis indefinite
per integrationem cujuspiam fonnuse obtinere
non possem, adhuc tamen obtinebam ope sim¬
plicis Geometris momentaneam quamvis aber¬
rationis cujulvis mutationem , unde fiebat , ut

per curvarum quadraturas , quantum liberet
proxime , computari possent errores singuli,
& aberrationum tabulas ad plura secula compu¬
tari multo etiam facilius , quam si aliquanto
compileatiore formula ex integratione valor
indefinitus profluxisset.

Quoniam vero suppresso nomine ejusmodi
opuscula transmittuntur , &sententia , per quam
discernantur , apponitur ; praefixi hunc versi¬
culum , quem ea respiciunt , A explicant , quae
in fine introductionis habentur :

Ollm ira , nunc turbat amor natumque , pa¬
tremque .

Academse judicium illud extitit, - a nemi¬
ne sibi adhuc penitus satisfactum. Duas tamen
adesse inter dissertationes transmissas, in qui¬
bus sublimiores haberentur perquisitiones, qua¬
rum alteram Eulerianam praemio donavit , al¬
teri , nimirum huic meae, per hanc sententiam
denotatae, adseripsit illud suum Accejpt: Pro¬
fessa est autem fe calculos illos , & comparatio¬
nem cum Caelo potissimum desiderare ; nihilo
tamen minus editionem decrevit utriusque .

Id ego cum resciflem , me dissertationis
ejusdem Auctorem professus sum , & nomine
ipsius Domini de Fouchy , qui nunc est Acade¬

XXI

demise a secretis , significatum mihi fuit , utram¬
que brevi , Eulerianam nimirum dissertationem,
& meam hanc , editum iri . Sed ipsa editio non¬
dum post annos fere quinque est instituta . Cum
ea de re ad Mairanium , cui me ipsa Academia
pro litterario commercio destinavit , Corre-
spondentem appellant , perscripsissem , signifi¬
catum ab eo mihi fuit , hujusmodi disiertatio-
nes , quae antea etiam seorsum statim imprime¬
bantur , im posterum non nisi tum collectas si¬
mul impressum iri , cum tam multae fuerint,
ut integrum volumen efficiant : dicere autem
Authori , ubi libuerit , publicam illam editio¬
nem praevertere . Inde nimirum effectum est ,
ut nec Euleriana illa,quae duplicatum praemium
adepta est , 'nec mea haec adhuc lucem Parisiis
aspexerit , licet posteriores , quae pertinent ad
annum 1754 , statim editas esse , inaudierim
nuper , uti antea etiam in more positum fue¬
rat , nostris hisce adhuc latentibus apud Ty-
pographum .

An peculiarem suae dissertationis Editio¬
nem Eulerus alicubi curaverit , ego quidem
prorsus ignoro ; lubaudivi autem , inventum
esse iterum in hac altera , ut in priore illa,
quod in solutione , & calculis desideretur . . Id
quidem , an ita se habeat , mihi nequaquam satis
constat : de re ipsa , ubi ea dissertatio demum
prodierit , judicare poterit , qui implexos illos,
& pene infinitos calculos , quos methodus ab
eo adhiberi solita requirit , ad trutinam revo-
carit , quod quidem & ingentem analyseos su¬
blimis cognitionem requirit , & patientiam sin¬
gularem , ac ocium . Solet enim illud libro¬

rum



rum genus multo plus & laboris , & temporis
ab eo exigere , qui ita perlegat , ut singula ve-
lit alsequi , quam ab eo , qui.conscripserit.

De solitaria mei opusculi editione ego
quidem omnino nihil cogitabam , nec incredi¬
bili curarum pondere oppressus per hosce annos
cogitassem, nisi id , quod in nuncupatoria epi¬
stola exposui , ne cogitantem quidem impulis¬
set . Eaedem curae , quibus distineor , vetue¬
runt etiam , ne ipsum exemplar , quod amicis
in meo discessu ex Urbe reliqui imprimendum,
relegerem , ac diligentius aliquanto perpoli¬
rem , & quidpiam adderem . Est autem illud
ipsum , ex quo alterum ad Academiam tranl-
missum excriptum fuit , in quo , dum exscri¬
beretur , vix uspiam , aut ne vix quidem mu¬
tavi quidquam : tantummodo brevissima quae¬
dam nonnulla , unum ad summum , aut alte¬
rum , nisi mea me fallit memoria , adjeci scho«
lia , qua: tamen omnino etiam deesse poterant,
ut idcirco eorum apud me exempla nequaquam
retinuerim , nec ea in hac editione curaverim.
Eam autem jam tum diligentiam adhibueram ,
ut etiam novo examine , sine nova perpolitione
ulla in publicum emitti posse crediderim .

Porro illud etiam accedit , quod hanc edi¬
tionis praeoccupationem commendare poss
sit , quod , cum methodum adhibuerim geo¬
metricam , &qme solam infinitesimarum quan¬
titatum ideam quandam requirat , omnia au¬
tem , quae ad ipsam intelligendam vel ex Me¬
chanica , vel ex Geometria sublimiore requi¬
runtur , accurate exponam , spero , fore quam-
plurimos Physicarum rerum amatores , qui

omnia

omnia facile astequi possnt , & de re totajudi-
care , qui quidem poterunt calculos etiam nu-
mericos instituere , & aberrationum tabulas
computare , ut citius deconlensu , vel dissensu
Nevvtonian ® gravitatis cum hac Astronomi®
parte judicare liceat ; nullus autem dubito ,
quin futurum sit , ut ille , qui hucuique ubique
inventus est , summus hic etiam consensus in¬
veniatur .

In iis calculis , quos ego subduxi ad ele¬
menta formularum determinanda , usus sum.
Cassinianis Astronomicis tabulis ; tum enim
Romam Halleyan ®tabui ®nondum advect ®fue¬
rant . Poterit nunc quidem facile , qui mole¬
stissimum computandarum ex mea hac theoria
ad aberrationes hasce pertinentium tabularum
laborem forte subire velit , tabulas astronomi-
cas accuratiores , recentioresque adhibere alias,
plures enim subinde prodierunt , & ipsam Jovis
massam' , qu® me remorata est , ex posteriori¬
bus astronomicis monumentis accuratius , ac
certius definire,

Infinitesimal ! Geometrica methodo sum
usus , quam ibidem , an etiam promoverim,
judicabunt harum rerum Periti . Ea a methodo
fluxionum , quam Mac -Laurinus persecutus est,
nonnihil distat ; iu hac enim , qua ego utor ,
quantitates infinitesim ® respectu finitarum , &
infinitesim® ordinum inferiorum respectu infi-
tesimarunr ordinum superiorum revera con¬
temnuntur ; quin tamen ex eo contemptu ullus
error ne infinitesimus quidem in conclusionem
deductam irrepat , quod , qui fiat, fatis exposui in
meis solidorum elementis , elementorum meo¬

XXIV
rum tomo primo , in scholio , quod de ipsa in-
sinitesimali methodo agit . Porro genuinam
hujusmodi insinitesimarum quantitatum ideam,
qua utor saepe, tradidi in veteri dissertatione
mea de natura , & usu infinitorum , & infinite
parvorum, ubi & ordines earum diggessi , &
leges quasdam exposui , quarum ope facile in¬
notescat , cujus ordinis obvenire debeat quanti¬
tas ex aliis quantitatibus deducta . lis legibus hic
usus sum , sed proximus elementorum meo¬
rum tomus , qui erit quartus , ipsam infinitesi-
morum naturam , & leges eorum adhibendo¬
rum complures multo uberius exponet , si mihi
unquam otii quidpiam supererit , quod brevi
spero superfuturum.

Illud unum est reliquum , quod mihi mo¬
nendus es , amice lector ; si uspiam hic videa¬
tur esse aliquid cum Telluris motu connexum ,
id omne non de absoluto motu debere intelligi»
sed de respectivo quodam , quem primum pro¬
posui in dissertatione de Maris Aestu , tum alibi
saepe, ac demum superiore anno in Stayans Re-
centioris Philosophis supplementis explicavi
uberius in eo paragrapho , in quo ego de vi
Inertiae , & respectivam quandam exposui ipsius
Inertis vim , quae potest universam Nevvtonia-
nam Philosophiam cum absoluta Telluris quie¬
te conciliare.

Hsc erant , qus te monendum ducerem :
fruere laboribus meis , si quidquam in iis non
prorsus ineptum inveneris , & ubi rem ipsam
non possis, animum saltem promovends Geo¬
metris simul , & Mechanics , atque Astrono¬
mias cupidissimum commenda.

